
				এই পাতাটির মুদ্রণ সংশোধন করা প্রয়োজন। 
মুকুট శ్రీరి
মৃত্স্বরে বলিলেন, “মরিলাম তাহাতে হুঃখ নাই, কিন্তু আমাদের পরাজয় হইল।”
ইন্দ্রকুমার কাদিয়া কহিলেন, “পরাজয় তোমার হয় নাই দাদা, পরাজয় আমারই হইয়াছে।”
চন্দ্রনারায়ণ ঈশ্বরকে স্মরণ করিয়া হাত জোড় করিয়া কহিলেন, “দয়াময়, ভবের খেলা শেষ করিয়া আসিলাম, এখন তোমার কোলে স্থান দাও।” বলিয়া চক্ষু মুদ্রিত করিলেন।
ভোরের বেলা নদীর পশ্চিম পাড়ে চন্দ্র যখন পাণ্ডুবর্ণ হইয়া আসিল, চন্দ্রনারায়ণের মুদ্রিতনেত্ৰ মুখচ্ছবিও তখন পাণ্ডুবর্ণ হইয়া গেল । চন্দ্রের সঙ্গে সঙ্গেই র্তাহার জীবন অস্তমিত হইল ।
পরিশিষ্ট
বিজয়ী মগ-সৈন্তেরা সমস্ত চট্টগ্রাম ত্রিপুরার নিকট হইতে কাড়িয়া লইল । ত্রিপুরার রাজধানী উদয়পুর পর্যন্ত লুণ্ঠন করিল। অমরমাণিক্য দেওঘাটে পালাইয়া গিয়া অপমানে আত্মহত্যা করিয়া মরিলেন । ইন্দ্রকুমার মগদের সহিত যুদ্ধ করিয়াই মরেন— জীবন ও কলঙ্ক লইয়া দেশে ফিরিতে র্তাহার ইচ্ছা ছিল না ।
রাজধর রাজা হইয়া কেবল তিন বৎসর রাজত্ব করিয়াছিলেন— তিনি গোমতীর জলে ডুবিয়া মরেন। 剧
ইন্দ্রকুমার যখন যুদ্ধে যান তখন র্তাহার স্ত্রী গর্ভবতী ছিলেন। র্তাহারই পুত্র কল্যাণমাণিক্য রাজধরের মৃত্যুর পরে রাজা হন। তিনি পিতার ন্যায় বীর ছিলেন। যখন সম্রাট শাজাহানের সৈন্য ত্রিপুর আক্রমণ করে, তখন কল্যাণমাণিক্য তাহাদিগকে পরাজিত করিয়াছিলেন ।

